
ՈՐՈՇՈՒՄ 
17 դեկտեմբերի 2014 թվականի (457Ա
ք.Երևան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ 2014 ԹՎԱԿԱՆԻ ԱՊՐԻԼԻ 9-Ի №79Ա ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ 
 Հաշվի առնելով՝
ա) Մալաթիա-Սեբաստիա վարչական շրջանի ընդհանուր իրավասության դատարանի 2014 թվականի ապրիլի 29-ի վճռով Միլլար սահմանափակ պատասխանատվությամբ ընկերությանը սնանկ ճանաչելու հանգամանքը, ինչի արդյունքում Երևան քաղաքի Ծիծեռնակաբերդի խճուղու 1/3 հասցեի բազմաբնակարան շենքի (այսուհետ՝ բազմաբնակարան շենք) էլեկտրասնուցման նպատակով կառուցված տրանսֆորմատորային ենթակայանի շահագործումը դարձել է անհնար և անհրաժեշտություն է առաջացել շենքի էլեկտրամատակարարումն իրականացնել այլ տարբերակով,

բ) բազմաբնակարան շենքն էլեկտրական ցանցին միացնելու վերաբերյալ «Մուշ» համատիրության կողմից 2014 թվականի նոյեմբերի 21-ին «Հայաստանի էլեկտրական ցանցեր» փակ բաժնետիրական ընկերություն ներկայացված դիմումը, 

գ) «Հայաստանի էլեկտրական ցանցեր» փակ բաժնետիրական ընկերության 2014 թվականի դեկտեմբերի 5-ի №04-ԵԲ-2201 գրությունը,

և հիմք ընդունելով «Էներգետիկայի մասին» Հայաստանի Հանրապետության օրենքի 17‑րդ հոդվածի 1-ին մասի «ե» կետն ու «Իրավական ակտերի մասին» Հայաստանի Հանրապետության օրենքի 70‑րդ հոդվածի 1-ին մասը՝ Հայաստանի Հանրապետության հանրային ծառայությունները կարգավորող հանձնաժողովը որոշում է.

1. Հայաստանի Հանրապետության հանրային ծառայությունները կարգավորող հանձնաժողովի 2014 թվականի ապրիլի 9-ի «Երևան քաղաքի Ծիծեռնակաբերդի խճուղու 1/3 հասցեի բազմաբնակարան շենքի սպառման համակարգն էլեկտրական ցանցին միացնելու մասին» (79Ա որոշման՝

1) 1-ին կետի 1-ին ենթակետը «միացման համար» բառերից հետո լրացնել «2014 թվականի դեկտեմբերի 18-ից» բառերով,

2) 1-ին կետի 3-րդ ենթակետը շարադրել հետևյալ խմբագրությամբ.
«3)
բազմաբնակարան շենքի ընդհանուր օգտագործման էլեկտրա-սարքավորումների՝ էլեկտրական ցանցին միացման վճարը հաշվարկվում է հիմք ընդունելով Հայաստանի Հանրապետության հանրային ծառայությունները կարգավորող հանձնաժողովի 2007 թվականի դեկտեմբերի 21-ի «Նոր սպառողի կամ սպառողի վերակառուցվող սպառման համակարգը էլեկտրական ցանցին միացման վճարները հաստատելու մասին» №659Ն որոշումը, և վճարվում է բազմաբնակարան շենքի բաժնային սեփականություն հանդիսացող գույքը կառավարող Մուշ» համատիրության կողմից՝ սույն որոշումն ուժի մեջ մտնելու պահից 18 ամսվա ընթացքում՝ ամսական հավասարաչափ վճարումներով՝ համաձայն Հայաստանի էլեկտրական ցանցեր փակ բաժնետիրական ընկերության սահմանած վճարման ժամանակացույցի.»:
2. Սույն որոշումն ուժի մեջ է մտնում ստորագրման պահից:
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ

 ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ
 ՀԱՆՁՆԱԺՈՂՈՎԻ ՆԱԽԱԳԱՀ՝
 Ռ.ՆԱԶԱՐՅԱՆ
 ք.Երևան
 17 դեկտեմբերի 2014թ.
 ժամը՝ 1600
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ


ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎ

